Cwestiynau mawr

6.  Dechrau’r daith - cyfadde bai?
Mae troi cefn ar bechod yn golygu ,

1. Dweud wrth Dduw dy fod wedi pechu.

2. Derbyn dy fod yn gyfrifol am dy bechod

3. Gofyn i Dduw faddau i ti.

4. Gofyn i Dduw dy helpu i beidio gwneud yr un peth eto.

5. Ceisio gwneud yr hyn sy’n iawn a ddim yr hyn sy’n anghywir.

Darllena 1 Ioan 1:8:
“Os dyn ni’n honni ein bod ni heb bechod, dyn ni’n twyllo'n hunain a dydy'r  gwir ddim ynon ni. 9 Ond os gwnawn ni gyffesu ein pechodau, bydd e'n maddau i ni am ein pechodau ac yn ein glanhau ni oddi wrth bopeth drwg, am ei fod e’n cadw ei air ac yn gwneud beth sy’n iawn. 10 Os dyn ni’n honni ein bod ni erioed wedi pechu, dyn ni’n gwneud Duw yn gelwyddog, ac mae’n amlwg bod ei neges e’n cael dim lle yn ein bywydau ni.”

1.  Pwy wyt ti’n beio pan fyddi di’n gwneud pethau’n anghywir ?

a) dy rieni?

b) aelodau eraill o dy deulu?

c) y ffordd gest ti dy fagu?

          ch) gwaith / ysgol / dy athrawon?

           d)  dy hunan?

          dd) rhywun arall?

2.  Pam wyt ti’n meddwl ei bod hi mor anodd cyfadde bai?
3.  Sut mae mynd at Dduw i ofyn am faddeuant? 
· Pam mae Duw yn maddau i ni?

4.  Cafodd Salm 51 ei hysgrifennu gan y Brenin Dafydd ar adeg anodd yn ei 
fywyd.  Roedd Dafydd wedi pechu yn erbyn Duw.   Sut mae’r Salm yn ein dysgu i ofyn i Dduw  am faddeuant ?
Rhannau o Salm 51
 1O Dduw, dangos drugaredd ata i

Rwyt ti mor llawn cariad.
Gan dy fod ti mor barod i dosturio,

wnei di ddileu y gwrthryfel oedd yno i?

2Golcha’r drygioni ohono i’n llwyr,

a pura fi o’m pechod;

3dw i’n cyfaddef fy mod i wedi tynnu’n groes,

a dw i’n ymwybodol iawn o’m methiant.

4Yn dy erbyn di dw i wedi pechu, ie, dim ond ti,

a gwneud beth sy’n ddrwg yn dy olwg di;

Mae beth rwyt ti’n ddweud yn iawn, ac rwyt ti’n iawn 
i’m cosbi i.

5Y gwir ydy, ces i fy ngeni’n bechadur;

roedd y pechod yno pan wnaeth mam feichiogi  arno i.

6 Ond rwyt ti eisiau gonestrwydd y tu mewn; 
Rwyt ti eisia i mi fod yn ddoeth.
10Crea galon lân yno i, O Dduw;

a rhoi ysbryd penderfynol i mi unwaith eto.

11Paid taflu fi i ffwrdd oddi wrthot ti,

na chymryd dy Ysbryd Glân oddi arna i.

12Gad i mi brofi’r wefr eto o gael fy achub gen ti;

a gwna fi’n awyddus i fod yn ufudd i ti.

13 Wedyn bydda i’n dysgu’r rhai sy’n gwrthryfela  i dy ddilyn di,

A bydd pechaduriaid yn troi yn ôl atat ti…

15O Arglwydd, agor fy ngeg,

I mi gael dy foli di.

Dydy hi ddim yn rhwydd i unrhyw un  gyfadde bai.
Ond i gael perthynas iawn â Duw mae’n rhaid gofyn am ei
faddeuant, fel roedd yn rhaid i’r brenin Dafydd wneud.

